
Annotatsiya. Ushbu maqolada lizimetrik majmua barpo etiladigan hududni aniqlash va uning meliorativ holatini o ‘rganish,
tuprogning suv-fizik xususiyatlari, sizot suvlari sathi va minerallashuvini aniqlash keltirib o ‘tilgan.
Kalit so ‘zlar: Suv-fizik xususiyatlari, sizot suvlari sathi, minerallashuv, lizimetrik, tenziometrik majmua.

The use of agromeliorative lysimeters in determining the water consumption of acorns
Abstract. This article cites the identification of the territory on which the lysimetric complex will be built and the study of its
reclamation state, the determination of the water-physical properties of the soil, the level and mineralization of sizot waters.
Key words: Water-physical properties, sizot water level, mineralization, lysimetric, tenziometric complex.

Kirish. Jahonda tuproq — gruntning turli
xossalari hamda sug‘orishning har xil tartiblarida
egat bo‘yicha suv oqimining shimilish parametrlarini
va tuproq - gruntning infiltratsiya xususiyatlarini
tadqiq qilishga yo‘naltirilgan ilmiy-tadqiqot ishlari
olib borilmoqda. Bu borada o‘simlik suv iste’moliga
yer usti va grunt suvlarining ta’sirini baholash, har xil
tuprog-meliorativ va gidrogeologik sharoitlar uchun
eng maqgbul sug‘orish rejimini belgilash, tuproq
sho‘rlanishi jarayonini namlik o‘zgarishi hisobiga
boshqarish, turli tashkil etuvchi suv oqimlari
o‘rtasidagi massa almashinuv jarayonini hisobga
oluvchi, yer usti va sizot suvlarining o°zaro tutashgan
harakatidagi massa ko‘chish modellari hamda
tuproq namlanish zonasi o°‘zgarishini boshqarishda
lizimetrlardan foydalanishga doir ilmiy-texnik
masalalariga alohida e’tibor qaratilmoqda.

O‘zbekiston Respublikasida, shu jumladan
Qashqgadaryo  viloyatida  barqaror  iqtisodiy
rivojlanish sharoitida suv resurslaridan oqilona
foydalanish, mavjud suv resurslaridan ilmiy
asoslangan holda foydalanishni rivojlantirish, ulardan
sug‘oriladigan maydonlarda samarali foydalanishga
imkon berishdan iborat. Shuningdek, 2019-yil
17-iyundagi PF-5742-son “Qishloq xo‘jaligida yer
va suv resurslaridan samarali foydalanish chora-

tadbirlari to‘g‘risida”gi Farmoni va O‘zbekiston
Respublikasi Prezidentining 2020-yil 10-iyuldagi

PF-6024-son  “O‘zbekiston  Respublikasi  suv
xo0‘jaligini 2020-2030-yillarda rivojlantirish
konsepsiyasini tasdiglash to‘g‘risida”gi farmoni

hamda mazkur faoliyatga tegishli boshqa me’yoriy-
huquqiy hujjatlarda belgilangan vazifalarni amalga
oshirish dolzarb hisoblanadi.

Lizimetr tuproqlari sho‘rini yuvish davridagi
kuzatuv natijalari: Lizimetrlarning tuproq profilida
suvda eriydigan tuzlar miqdori yuqori bo‘lganligi
sababli, 2019-yil 16-yanvardan 20-fevralgacha
va 2020-yil fevral-mart oylarida bo‘lgan davrda
har bir lizimetr tuproqlari uchun sho‘r yuvish
ishlari bajarilgan. Sho‘r yuvish muddati, me’yori
to‘g‘risidagi ma’lumotlar 1 va 2-jadvallarda
keltirilgan.

Jadvaldan ko‘rinib turibdiki, 3 marotaba
yuvish uchun tegishlicha 7052, 9108 va
9236 m*ga miqdorda har uch lizimetr uchun suv
berilgan. Nazorat variantida sho‘r yuvilmagan.

Tuproq profilidagi tuproq sho‘rini yuvish
jarayoni tahlili  (xlor ioni bo‘yicha) I-rasmda
keltirilgan. Tahlil natijalari shuni ko‘rsatdiki, sho‘r
yuvish tugagandan to namuna olish vaqtigacha
bo‘lgan davrda barcha lizimetrlarda 60 sm

1-jadval. Lizimetrlarda 2019-yilda amalga oshirilgan sho ‘r yuvish ko ‘rsatkichlari.

Lizimetrlar t/r
Sho‘r yuvish vaqti
1 3 k

2019- yil
16.01.2019 645 370 335 -
15.02.2019 255 265 270 -
20.02.2019 180 80 120 -
Sho‘r yuvish me’yori, litrda 1080 715 725 -
Sho‘r yuvish me’yori, m3/ga da 7052 9108 9236 -

2020- yil
26.02.2020 460 320 275 -
27.02.2020 220 80 80 -
28.02.2020 120 80 60 -
29.02.2020 100 20 50
1.03.2020 100 35
Sho‘r yuvish me’yori, litrda 1000 500 500 -
Sho‘r yuvish me’yori, m3/ga da 6494 6370 6370 -

chuqurlikka gadar xlor ionining qayta tiklanishi yuz | »=mreezen e moe v e L n e E
o

berdi.

Xlor ioni bo‘yicha sho‘r yuvish samarasini
fagat 60 sm va undan past chuqurlikda kuzatish
mumkin. Sizot suvi 2 m bo‘lgan 1-lizimetrda xlor
ionining yuvilishi 60 sm dan boshlanib, u maksimal

1 im;asm. Lizimetrlar tm;:aproq proﬁ;idagt xlor ionining sho‘r
yuvish ta’sirida o ‘zgarishi.

giymatga 80-140 sm chuqurlikda erishadi va
180 sm chuqurlikdan pastda esa yuvilmaydi. Sizotsuvi
2,5 m bo‘lgan 2-lizimetrda xlor ionining maksimal
yuvilishiga 60-120 sm chuqurlikda erishilgan va
160 sm chuqurlikdan keyin tuzlar yuvilishi to‘xtaydi.
Sizot suvlar sathi 3,0 m bo‘lgan 3-lizimetrda xlor
ioni 80 sm dan 240 sm chuqurlikgacha bir tekis
yuvilganligini kuzatish mumkin.

2-rasmdagi trend chiziqglari shuni ko ‘rsatadiki,
I-lizimetrda  tuzlarning  maksimal  yuvilishi
100-120 sm, ikkinchisida 80-100 sm, va 3-lizimetrda
180-200 sm da kuzatilgan.

Tuproglarning tuz tarkibini tahlil qilish
natijalari  shuni  ko‘rsatadiki, sho‘r yuvish
me’yorining yuqori (7013-9236 m3/ga) bo‘lishiga
qaramay, tuzlarning yuvilishi nisbatan kam bo‘lgan.
Ko‘rinib turibdiki, lizimetrlarda yuvish jarayoni
ishlab chiqarish sharoitidan juda katta farq qiladi. Bu,

2-rasm. Lizimetrlarning tuproq profilidagi tuzlar umumiy
miqdorining sho ‘r yuvish ta’sirida o ‘zgarishi.

ehtimol, drenaj oqimi drenaj teshigidan juda sekin
chigarilishi oqibatida shu davrda tuzlarning qayta
tiklanishi uchun imkoniyat borligi yoki yuvilgan
maydonning nisbatan kichik o‘lchami tufayli sho‘r
yuvish samarasi pasayishi bilan bog‘liq bo‘lishi
mumkin. Bundan tashqari, quyidagi rasmlardan
ko‘rinib turibdiki, sun’ity ravishda 2 metrdan
3 metrgacha saqlab turiladigan sizot suvlari sathining
holati sho‘r yuvish natijasiga o‘ziga xos ravishda
ta’sir qiladi degan xulosa qilish mumkin.

Suv  muvozanati  tashkil  etuvchilari
miqdorlari tahlili shuni ko‘rsatdiki, sho‘r yuvish
uchun berilgan suvning umumiy miqdoriga nisbatan
drenaj oqimi 1-lizimetrda 37%, 2-lizimetrda
50,5% va 3-lizimetrda 30,2% ni tashkil etgan.
Bundan kelib chigadiki, lizimetrdagi suvning qolgan
gismi o‘suv davri boshlangunga qadar sizot suvlari
ko‘rinishida bo‘lib, ular lizimetrlar tagida joylashgan.

Keyingi yilda esa ushbu ko‘rsatkich tegishlicha
51; 49,6 va 72,4% ni tashkil etgan bo‘lib,
3-lizimetrdagi sizot suvlari to‘lig‘icha chiqarilib
yuborilishi hisobiga bu kattalik berilgan suvning
72,4% ni tashkil etgan.

Sho‘r yuvishni olib borish jarayonida
drenaj oqimi va uning sho‘rlik darajasi ham kuzatib
borildi. 2 va 3- jadvallarda (ilova) drenaj suvlarining
sho‘rlanish darajasi bug‘latish va konduktometr
usulida aniqlangan natijalari keltirilgan. Jadvalga
asoslanib drenaj oqimining sho‘rlanish darajasi
o‘zgarishi grafigi sho‘r yuvish va undan keyingi davr
uchun qurilgan (3-4-rasmlar).

Sho‘r yuvish davomida drenaj oqimining
o‘zgarishi egri chiziglarining xarakteri vaqt
va lizimetrlar bo‘yicha bir-biridan farq qiladi.
Sho‘r yuvishning dastlabki bosqichida drenaj
suvidagi tuz kontsentratsiyasi yuqori ekanligi
kuzatildi. 1-lizimetrda maksimal kontsentratsiya
14 g/l ni tashkil qildi, sho‘r yuvish boshlangandan
6 kun o‘tgach, u 10 g/l ga qadar kamaydi va shu
mineralizatsiya sho‘r yuvish jarayoni tugaguniga
gadar davom etdi. 2-lizimetrda ham drenaj oqimi

3-rasm. Sho‘r yuvish davrida drenaj suvlarining elektr
o ‘tkazuvchanligi o ‘zgarishi grafigi (2019- y.).

sho‘rlanishi  sho‘r yuvish boshida taxminan
14 g/l ni tashkil qilib, 7 kundan keyin esa 8 g/l ga
tushdi, so‘ngra yana ko‘tarildi va sho‘r yuvish
tugaguniga qadar taxminan 14 g/l ni tashkil qildi.
(drenaj oqimi sho‘rligi pasayishi suvning yirik
g‘ovakliklar yoki devor yoni filtratsiya tufayli

4-rasm. Sho‘r yuvish davrida drenaj suvlarining elektr
o ‘tkazuvchanligi o ‘zgarishi grafigi (2020- y.).

yuqoridagisuvningjadal singishibilanbog‘liqbo‘lishi
mumkin). 3-lizimetrdagi drenaj suvining dastlabki
sho‘rligi 18 g/l ni tashkil qildi, shu vaqt ichida u
14 g/l gacha kamaydi va keyin asta-sekin 16 g/l gacha
ko‘tarilib bordi. Drenaj oqimi mineralizatsiyasi
chizig‘i bo‘yicha yuviladigan qatlam qalinligi va
2; 2,5 va 3,0 m da joylashgan sizot suvlari sathi
orasidagi bog‘liglikni aniq kuzatish mumkin.
Yuviladigan qatlam gqanchalik katta bo‘lsa, drenaj
ogimi kontsentratsiyasi shunchalik katta bo‘lishi
ma’lum. Bunda absolyut o‘lchamda tuzlar ko‘proq
miqdorda yuviladi.

Xulosa, taklif va tavsiyalar. Vegetatsiya
davri oxiridagi lizimetrlar tuz profilining tahlili
profilning pastki qismida aksariyat tuzlarning
ko‘proq to‘planishi kuzatildi va uning miqdori sho‘r
yuvish boshidagi qiymatdan ham yuqori bo‘lganligini
ko‘rsatdi (2 va 3 lizimetrlar).

Lizimetrlarda tuproqning sho‘rlanish
darajasi yuqori bo‘lishiga qaramay, sug‘orish orqali
osmotik bosimni ushlab turish tufayli g‘o‘zadan
quyidagi giymatlarda hosil olindi: 1-lizimeterdan -
46,27 ts/ga, ikkinchisidan - 38,46 ts/ga,
uchinchisidan 27,40 ts/ga va nazorat variantidan esa
22,48 ts/ga. Lizimetrlardagi hosildorlik farqining
sababi o‘suv davrida lizimetrlardagi tuproqlarning
turli darajadagi sho‘rlanishidir. Ushbu holat
2020 o‘suv davri yilida ham kuzatildi.

(05.00.00; Ne38).

